
					Kaca puniki kavalidasi
PEMAHBAH
Om Swastyastu,

Ritatkala ngwacen “Puisi”, sampun majanten pacang ngwacen pupulan kruna sane mautama, sane kasuratolih sang pengawi. Pus merupa kakawian sang kawi sastra, masarana antuk kruna pinaka simbul utawi nyasa . Sajeroning nyurat puisi, masarana antuk kruna sane mautama, sang kawi sampun ngarihinin antuk pidabdab “mayoga” tur milih kruna-kruna inucap. Kruna pinaka nyasa utawi simbul tatkala sang kawi ngamedalang daging pikayun, nyaritayang indik kahanan jogat, paripolah i manusa sajeroning kahuripan, pidabdab pakraman miwah sane Tianan, punika sarai kasurat ring kakawian sane mawasta Puisi. Sane Ketah kangge bantang sasuratan sajeroning puisi punika, indik pidabdab pakraman paripolals lan prawerti sajeroning kehuripan. Asapunika taler sane kasurat lan kaptiang olih pangawi I Nyoman Adiputra, sajeroning puisinnyane sane kapupulang ring cakepan sane mawasta “Penjor" puniki.


Wenten kakalihsane mabuat sajeroning penerbitan cakepan pupulan puisi Penjor puniki. Kapertama, makehan puisi sane kasurat suksman lan tatueknyane nyinahang parikrama ring sajeroning pakraman sane sampun keni panglimbak aab jagat. Parikrama sane mawasana pikayun lan pudabdab kramane nampenin kahuripane sida mauwah. Pangawi sida antuka nyurat pakibeh jagate puniki ring sajeroning kakawiannye. Kaping kalih, pangawi sane sampun kasengguh: "guru besar" mawiwitsaking dados dokter tur sampun puput mapauruk ring makudang-kudang panegara ring jagate, raris mapiranti antuk puisi ngawedarang daging pikayun nampenin pakibeh lah aab jagate. Indike sakadi puniki suksmannyane nenten seos, kakawian sang kawi sastra sane arang pisan polih uratin sajeroning aab "modernisasi", prasida kainggilang kawentenannyane, napi milih sane urati puniki "guru besar" sane doh pisan kawentenannyane ring sastra.

